
YOSH KELIN-KUYOVLARNING 
NIKOH ORQALI KUTUVLARI 

VA PSIXOLOGIK 
FAROVONLIGINING IJTIMOIY-
PSIXOLOGIK XUSUSIYATLARI

To‘lqinboyeva Mahliyoxon Valijon qizi
Farg‘ona davlat universiteti tadqiqotchisi

0009-0004-0532-4124
Annotatsiya: Mazkur maqolada yosh kelin-kuyovlarning nikohdan kutuvlari, ushbu kutuvlarning shakllanishiga ta’sir 
etuvchi ijtimoiy-psixologik omillar hamda kutuvlarning amalga oshishi yoki amalga oshmasligining yoshlarning ruhiy salo-
matligi va psixologik moslashuviga ta’siri tadqiq etilgan. Tadqiqotda globallashuv, raqamli texnologiyalar, ijtimoiy tarmoq
lar va zamonaviy ijtimoiy tasavvurlarning yoshlarning oilaviy hayot haqidagi qarashlariga ta’siri yoritilgan.

Kalit so‘zlar: Nikoh, oila, yosh kelin-kuyovlar, nikohdan kutuvlar, oilaviy qadriyatlar, psixologik moslashuv, ruhiy salo-
matlik, oilaviy munosabatlar, hissiy yaqinlik, oilaviy mas’uliyat, ijtimoiy tasavvurlar, nikoholdi tayyorgarlik, yoshlar psixo
logiyasi, oilaviy nizolar, psixologik maslahat.
Abstract: This article examines the expectations of young brides and grooms from marriage, the socio-psychological 
factors that influence the formation of these expectations, and the impact of the fulfillment or non-fulfillment of expecta-
tions on the mental health and psychological adjustment of young people. The study highlights the impact of globalization, 
digital technologies, social networks, and modern social perceptions on young people’s views on family life.
Key words: Marriage, family, young brides and grooms, expectations from marriage, family values, psychological adjust-
ment, mental health, family relationships, emotional intimacy, family responsibility, social perceptions, marriage prepara-
tion, youth psychology, family conflicts, psychological counseling.
Аннотация: В данной статье рассматриваются ожидания молодых женихов и невест от брака, социально-психо-
логические факторы, влияющие на формирование этих ожиданий, а также влияние исполнения или неисполнения 
этих ожиданий на психическое здоровье и психологическую адаптацию молодежи. В исследовании освещается 
влияние глобализации, цифровых технологий, социальных сетей и современных социальных представлений на 
взгляды молодежи на семейную жизнь.
Ключевые слова: Брак, семья, молодые женихи и невесты, ожидания от брака, семейные ценности, психологи-
ческая адаптация, психическое здоровье, семейные отношения, эмоциональная близость, семейная ответствен-
ность, социальные представления, подготовка к браку, психология молодежи, семейные конфликты, психологи-
ческое консультирование.

KIRISH
So‘nggi yillarda jamiyatda yoshlarning oila qurishga bo‘lgan munosabati, nikoh haqidagi tasavvurlari va 

oilaviy qadriyatlari o‘zgarib bormoqda. Globallashuv, raqamli texnologiyalar, ijtimoiy tarmoqlar va axborot 
oqimining kuchayishi yoshlarning nikohdan kutayotgan psixologik ehtiyojlari va ideallariga ta’sir ko‘rsatmoqda. 
Ayrim hollarda esa yuqori kutuvlar bilan real oilaviy hayot o‘rtasidagi nomutanosiblik emotsional zo‘riqish, 
oilaviy nizolar va ruhiy tushkunlikka sabab bo‘lmoqda.

Oʻzbekiston Respublikasi Prezidentining Farmoni, 07.03.2022 yildagi PF-87-son1 “Oila va xotin-qizlarni 
tizimli qoʻllab-quvvatlashga doir ishlarni yanada jadallashtirish chora-tadbirlari toʻgʻrisida”gi Farmonida oiladagi 
ijtimoiy-ma’naviy muhitni sog‘lomlashtirish, xotin-qizlarning huquq va manfaatlarini himoya qilish, yosh oilalarni 
psixologik qo‘llab-quvvatlash davlat siyosatining muhim yo‘nalishi sifatida belgilangan [1].

Shuningdek, O‘zbekiston Respublikasi Prezidentining 2022-yil 1-martdagi PF–81-son2 “Oila va xotin-qizlar 
bilan ishlash, mahalla va nuroniylarni qo‘llab-quvvatlash tizimini takomillashtirish chora-tadbirlari to‘g‘risida”gi 
Farmonida oila institutini mustahkamlash, yoshlarning ijtimoiy-psixologik muammolarini barvaqt aniqlash va 
ularga amaliy yordam ko‘rsatish vazifalari belgilab berilgan.

1	 https://lex.uz/uz/docs/-5899498
2	 https://lex.uz/ru/docs/-5884143

Insoniyat taraqqiyoti tarixida oila jamiyatning eng muhim va barqaror ijtimoiy institutlaridan biri sifatida e’tirof 
etib kelinadi. Nikoh va yaqin qarindoshlik munosabatlariga asoslangan, o‘zaro hurmat, mas’uliyat, mehr-mu-
habbat hamda ma’naviy qo‘llab-quvvatlash tamoyillari bilan bog‘langan kichik ijtimoiy guruh oila deb ataladi.

Oila nafaqat insonning biologik va ijtimoiy ehtiyojlarini qondiruvchi muhit, balki shaxsning ma’naviy-ax-
loqiy kamoloti, ruhiy salomatligi va ijtimoiylashuvini ta’minlovchi muhim omil hisoblanadi. Oila boshqa turdagi 
kichik ijtimoiy guruhlardan o‘ziga xos xususiyatlari bilan ajralib turadi. Oila shakllanish jarayonidayoq ikki inson-
ning birgalikdagi hayoti, kelajagi va nasl davomiyligini ta’minlashga qaratilgan barqaror ijtimoiy tuzilma sifatida 
namoyon bo‘ladi. Shu sababdan u inson hayotining eng muhim qadriyatlaridan biri bo‘lib, shaxsning o‘zini 
namoyon etishi va ijtimoiy mavqeini belgilashida muhim o‘rin egallaydi [4; 242]. 

Oilada shaxslararo munosabatlarning murakkab va serqirra tizimi shakllanadi. Oilaviy hayot davomida 
tarbiyaviy, psixologik, emotsional, iqtisodiy, kommunikativ va reproduktiv funksiyalar amalga oshiriladi. Mazkur 
funksiyalar oila a’zolarining o‘zaro hamkorligi, mas’uliyati va bir-birini qo‘llab-quvvatlashi orqali namoyon bo‘lib, 
oilaviy munosabatlarning mazmunini belgilaydi. Oilaviy munosabatlar shaxs rivojlanishining muhim omili sifa-
tida ijobiy yoki salbiy natijalarga olib kelishi mumkin. Oiladagi sog‘lom psixologik muhit, o‘zaro ishonch va 
hurmat insonda ijobiy fazilatlarning shakllanishiga, ruhiy barqarorlikning mustahkamlanishiga hamda barkamol 
shaxs sifatida kamol topishiga xizmat qiladi.

Niyazova va Madaliyeva ruhiy salomatlik va psixologik moslashuv o‘rtasidagi bog‘liqlikni tadqiq qilgan. Nati-
jalariga ko‘ra, yuqori darajadagi moslashuv chidamliligi ruhiy farovonlikni mustahkamlaydi. Bu shuni anglata-
diki, shaxs qiyinchiliklarga qarshi turish va stressni boshqarish qobiliyatiga ega bo‘lsa, uning ruhiy salomatligi 
va subyektiv hayotdan mamnunligi ham yuqori bo‘ladi. Galyapina migratsiya va diaspora sharoitida yashovchi 
ruslar orasida moslashuv strategiyalari va ruhiy salomatlikni o‘rganadi.

Tadqiqotlar shuni ko‘rsatadiki, shaxsning moslashuv strategiyasi (assimilyatsiya, integratsiya, separatsiya) 
va jamiyatdagi xavfsizlik hissi ruhiy farovonlik darajasiga sezilarli ta’sir qiladi. Bu yondashuv ruhiy salomatlikni 
individual tajriba, madaniy va ijtimoiy kontekst bilan birgalikda tushunishga imkon beradi [2].

Ruhiy salomatlik masalasi psixologiyada turli nazariy maktablar tomonidan keng o‘rganilgan bo‘lib, har 
bir yondashuv uni o‘ziga xos mezonlar asosida izohlaydi. Stress, kognitiv jarayonlar, emotsional regulyatsiya 
va shaxsiy o‘sish ruhiy barqarorlikning asosiy ko‘rsatkichlari sifatida qaraladi. Zamonaviy tadqiqotlar ruhiy 
salomatlikni kompleks va ko‘p omilli jarayon sifatida talqin qilayotgani ushbu masalaning dolzarbligini yanada 
tasdiqlaydi.

TADQIQOT METODOLOGIYASI
Nikoh munosabatlarining dastlabki bosqichida yosh er-xotinlarning bir-birlaridan va oilaviy hayotdan bo‘lgan 

kutuvlari ularning kelgusi psixologik moslashuvini hamda umumiy ruhiy salomatligini belgilovchi eng muhim 
determinantlardan biri hisoblanadi. Ayniqsa, o‘zbek va qirg‘iz xalqlari kabi an’anaviy qadriyatlar va jamoaviylik 
madaniyati kuchli bo‘lgan etnik guruhlarda yosh kelin-kuyovlarning shaxsiy kutuvlari faqatgina individual ehti-
yojlar emas, balki jamiyat va mikromuhit tomonidan shakllantirilgan ijtimoiy tasavvurlar majmuasi bilan ham 
chambarchas bog‘liqdir.

Tadqiqotimizning dastlabki bosqichida M. T. Isakova va M. V. To‘lqinboyevalar tomonidan ishlab chiqilgan 
“Yosh kelin-kuyovlar kutuvlari amalga oshishi va oshmasligi” ijtimoiy-psixologik so‘rovnomasidan foydalandik. 
Ushbu so‘rovnoma ijtimoiy tasavvurlarning dinamikasini va ularning yoshlarning psixik holatiga ta’sirini chuqur 
o‘rganishga xizmat qiladi. Tadqiqotimizga 140 nafar respondentlar jalb etildi.

TAHLIL VA NATIJALAR
Mazkur ijtimoiy-psixologik so‘rovnoma yosh kelin-kuyovlarning nikohdan kutuvlari, ushbu kutuvlarning 

amalga oshishi yoki oshmasligi hamda ularning ruhiy salomatlikka ta’sirini aniqlash maqsadida ishlab chiqildi. 
So‘rovnoma ikki asosiy blokdan iborat bo‘lib, birinchi blokda nikohga oid kutuvlar, ikkinchi blokda esa ushbu 
kutuvlarning ruhiy holatga ta’siri o‘rganildi. So‘rovnoma 5 ballik shkala asosida baholanadi. Javoblarning 
bunday shaklda berilishi respondentlarning subyektiv baholarini aniqlash va ularni statistik jihatdan qayta 
ishlash imkonini beradi.

Shkala variantlari kutuv va holatlarning kuchlilik darajasini aniqlashga xizmat qiladi. Kuyov va kelinlarning 
nikohdan kutilmalari bir necha muhim konseptual yo‘nalishlarni qamrab oladi. Ro‘zg‘or va uy yumushlarini 
taqsimlash borasidagi ijtimoiy tasavvurlar o‘zbek-qirg‘iz oilalaridagi an’anaviy gender rollari va zamonaviy 
tenglik tendensiyalari o‘rtasidagi to‘qnashuv nuqtasini ko‘rsatadi. Munosabatlardagi emotsional yaqinlik, jinsiy 
hayotning ahamiyati hamda his-tuyg‘ularning o‘zaro tushunilishi yoshlarning psixologik farovonligini ta’min-
lovchi ichki resurslardir (1-jadval).

1-jadval: “Yosh kelin-kuyovlar kutuvlari amalga oshishi va oshmasligi” ijtimoiy-psixologik so‘rovnomaning 
nikohdan kutuvlar darajasi natijalari (n = 140).

Nikohdan kutuvlar darajasi

% %

O‘zbek Qirg‘iz O‘zbek Qirg‘iz

Ay
ol

la
r

Er
ka

kl
ar

Ay
ol

la
r

Er
ka

kl
ar

Ay
ol

la
r

Er
ka

kl
ar

Ay
ol

la
r

Er
ka

kl
ar

Past darajadagi kutuvlar 0 7 2 0 0 5 1,43 0

O‘rtacha darajadagi kutuvlar 8 14 9 8 6 10 6,43 6

Yuqori darajadagi kutuvlar 27 14 24 27 19 10 17,14 19

Mazkur jadval respondentlarning nikohdan kutuvlari darajasini past, o‘rtacha va yuqori ko‘rsatkichlar 
bo‘yicha o‘zbek va qirg‘iz guruhlari kesimida aks ettirildi. Natijalar shuni ko‘rsatdiki, tanlanmada nikohga 
nisbatan yuqori darajadagi kutuvlar ustunlik qilmoqda. Jadval natijalariga ko‘ra, past darajadagi kutuvlar 
guruhiga mansub yoshlar nikohdan va turmush o‘rtog‘idan o‘ta yuqori, idealistik narsalarni talab qilmaydilar. 
Ular oilaviy hayotning maishiy va hissiy qiyinchiliklariga oldindan ma’lum ma’noda tayyor bo‘lib, munosabat-
larda yuqori moslashuvchanlik va sharoitga ko‘nikish namoyon etishadi.

Tadqiqot ma’lumotlariga ko‘ra, o‘zbek ayollari va qirg‘iz erkaklari orasida bunday past talabchanlik bilan 
turmush qurayotgan birorta ham respondent (0 nafar va 0%) qayd etilmagan. Bu holat zamonaviy o‘zbek 
ayolining ham, qirg‘iz yigitining ham nikoh munosabatlariga mutlaqo befarq emasligini, ularning oiladan ma’lum 
bir aniq maqsad va umidlari borligini ko‘rsatadi. Ushbu ko‘rsatkich faqat o‘zbek erkaklarining kichik bir qismida, 
ya’ni 7 nafarda (umumiy guruhga nisbatan 5% ni tashkil etadi) va qirg‘iz ayollarida 2 nafarda (umumiy guruhga 
nisbatan 1,43% ni tashkil etadi) kuzatilgan. Psixologik nuqtai nazardan, bu darajadagi yoshlar oilaviy kelish-
movchiliklarda o‘z hissiyotlarini ichga yutishga, o‘z ehtiyojlarini ochiq aytmaslikka moyil bo‘ladilar. Ularning ruhiy 
salomatligiga munosabatlarning ta’siri minimal bo‘lib, kutuvlari amalga oshmagan taqdirda ham ichki xotirjam-
likni va stressga chidamlilikni saqlab qola oladilar.

O‘rtacha darajadagi kutuvlar oilaviy hayotga eng sog‘lom va realistik yondashuvni ifodalaydi. Bu guruh-
dagi yoshlar turmush o‘rtog‘ini ideallashtirmaydilar, ayni paytda undan o‘zaro hurmat, asosiy uy yumushlarida 
ko‘mak va oddiy hissiy yaqinlikni kutishadi. Jadval natijalarida ushbu mo‘tadil yondashuv o‘zbek erkaklari 
orasida 14 nafarni tashkil etib, umumiy guruh ichida eng yuqori - 10%lik ko‘rsatkichni qayd etgan. Bu ko‘rsat-
kich qirg‘iz ayollarida 9 nafar (6,43%), qirg‘iz erkaklarida 8 nafar (6%) va o‘zbek ayollarida ham 8 nafarni tashkil 
etib, guruhlararo deyarli teng muvozanatda taqsimlangan.

Toifaga mansub yosh kelin-kuyovlar oilada muammolar yoki dunyoqarashlar nomuvofiqligi kelib chiqqanda 
buni fojia deb hisoblamaydilar, balki masalani ochiq muhokama orqali hal qilishga intiladilar. Ularning ruhiy 
salomatligiga nikohdagi inqirozlar epizodik, ya’ni vaqtinchalik ta’sir ko‘rsatadi; tushunmovchiliklar paytida biroz 
xafagarchilik yoki xavotir uyg‘onsa-da, bu ularning umumiy ruhiy muvozanatini to‘liq izdan chiqarib yubormaydi 
va munosabatlarni barbod qilish darajasiga yetib bormaydi.

Yuqori darajadagi kutuvlar guruhi har ikki millat vakillarida ham mutlaq ustunlikni tashkil etishi bilan 
tadqiqotning eng diqqatga sazovor va tashvishli qismidir. Ayniqsa, o‘zbek ayollari 27 nafar ko‘rsatkich bilan 
etnik guruhida yetakchilik qilayotgan bo‘lsa, qirg‘iz yoshlari orasida ham erkaklar 27 nafar (19%), ayollar esa 
24 nafar (17,14%) ko‘rsatkich bilan munosabatlarda maksimal darajada yuqori talablar bilan yashayotganlikla-
rini namoyon qilganlar.

O‘zbek erkaklarida esa bu yuqori ko‘rsatkich biroz pastroq, ya’ni 14 nafarni tashkil etadi. Bu guruhga 
kiruvchi yoshlar turmush o‘rtog‘idan cheksiz e’tibor, har bir his-tuyg‘uni so‘zsiz tushunish, maishiy hayotda 
mukammal hamkorlik va begona odamlar davrasida o‘zini mutlaq qo‘llab-quvvatlashini talab qiladilar. Ularning 
ongi jamiyat va ijtimoiy tarmoqlar tomonidan singdirilgan “ideal oila” va “ideal juftlik” stereotiplari bilan band 
bo‘ladi. Hayotiy reallik kutilgan orzularga mos kelmagan ilk kunlardanoq yoshlarda kuchli hafsalasizlik, chuqur 
xafagarchilik va agressiv ichki norozilik kayfiyati boshlanadi.

1-rasm: “Yosh kelin-kuyovlar kutuvlari amalga oshishi va oshmasligi” ijtimoiy-psixologik so‘rovnomaning 
nikohdan kutuvlar darajasi natijalari diagramma ko‘rinishida (n = 140).

XULOSA VA TAKLIFLAR
Ko‘pincha nikoh maslahatchilari va o‘qituvchilari nikohga nisbatan yuqori kutilmalar bo‘lishi nikoh muno

sabatlariga zarar yetkazadi, deb hisoblaydilar. Ularning fikricha, yuqori kutilmalarga ega bo‘lgan shaxslar, nikoh 
hayotining haqiqatlari ularning ideallariga mos kelmaganda, umidsizlikka tushib qoladilar. Qizig‘i shundaki, 
yuqori kutilmalar salbiy ta’sir ko‘rsatadi, degan taxminni tasdiqlashga urinib ko‘rgan tadqiqotlar turlicha nati-
jalarni bergan. Ba’zi tadqiqotlar nikohdagi kutilmalar juda yuqori bo‘lganda juftliklar norozilik va ajralish xavfiga 
ko‘proq duch kelishini ko‘rsatgan. Boshqa tadqiqotlar esa, o‘z nikohidan katta narsalarni kutgan odamlar, 
aslida, nikohdan ham katta narsalarni olishga moyil bo‘lishini ko‘rsatgan. Baucom shunday degan: “Standartlar 
qanday bo‘lishidan qat’i nazar, agar ular munosabatda bajarilmasa, shaxs turli yo‘llar bilan munosabatdagi 
tanglikni namoyon etadi.”

Karneyning tadqiqotida yuqori kutilmalarga ega bo‘lgan shaxslar o‘z nikohidan eng ko‘p qoniqish hosil 
qilgan, agar ular ijobiy atributiv uslubga ega bo‘lsalar, ya’ni nikohdagi voqealarni ijobiy talqin qilish qobiliyati 
va muammo yechish jarayonida ijobiy xatti-harakatlarni ko‘rsatgan bo‘lsalar. Yuqori kutilmalarga, lekin salbiy 
atributiv uslubga ega bo‘lganlar, ya’ni nikohdagi voqealarni salbiy talqin qilishga moyillar va muhokama paytida 
salbiy xatti-harakatlarni, masalan, tanqid qilishni ko‘rsatganlar o‘z nikohlaridan kamroq qoniqish bildirganlar. 
Nikohda yuzaga keladigan eng keng tarqalgan kutuvlar: hissiy yaqinlik, muloqot, sevgi va jismoniy yaqinlik, 
qo‘llab-quvvatlash, umumiy qadriyatlar va maqsadlar, sifatli vaqt, moliyaviy mas’uliyat hamda uy vazifalarining 
adolatli taqsimlanishi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

07.00.00

10.00.00

11.00.00

